ՀՀ տարածքային կառավարման և ենթակառուցվածքների նախարարություն   
	 
	_______________________________________________________________________
(ՀՀ պետական կառավարման համակարգի մարմնի անվանումը)



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՀՈՒՆԻՍԻ 11-Ի № 953-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ միջուկային անվտանգության կարգավորման կոմիտե
	27.06.2025թ.

	
	N 03/110/949-2025

	ՀՀ Միջուկային անվտանգության կարգավորման կոմիտեն դիտարկելով Ձեր կողմից ներկայացված «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, հայտնում է, որ դիտողություններ և առաջարկություններ չունի։
	Ընդունվել է` ի գիտություն: 



		2. ՀՀ հանրային ծառայությունները կարգավորող հանձնաժողով
	07.07.2025թ.

	
	N ՄՄ/34.3-Մ2-6/3266-2025

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ և առաջարկություններ չունի։ 
	Ընդունվել է` ի գիտություն:

	3. ՀՀ ֆինանսների նախարարություն
	21.07.2025թ.

	
	N 01/9-1/15469-2025

	Ուսումնասիրելով Ձեր 26.06.2025թ. N ԴԽ/27.1/20850-2025 գրությամբ ներկայացված` «Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը՝ հայտնում ենք հետևյալը.
ՀՀ կառավարության 11.06.2020թ. № 953-Ն որոշման համաձայն՝ ՀՀ տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման նպատակով «Հայկական ատոմային էլեկտրակայան» ՓԲԸ-ին (այսուհետ՝ Ընկերություն) 2020-2025թթ. ընթացքում ՀՀ պետական բյուջեից նախատեսվել էր տրամադրել 63.2 մլրդ դրամի բյուջետային վարկ, որից 2020թ.՝ 18.7 մլրդ դրամ, 2021թ.՝ 25.0 մլրդ դրամ, 2024թ.՝ 7.0 մլրդ դրամ և 2025թ.՝ 12.5 մլրդ դրամ։
1. Նախագծով առաջարկվում է փոփոխել 2024թ.-ի (նվազեցնել 1.035.0 մլն դրամով) և 2025թ.-ի (ավելացնել 1.035.0 մլն դրամով) գումարները, որի արդյունքում Ընկերությանը 2025թ. հատկացվելիք գումարը կազմելու է 13.5 մլրդ դրամ (2025թ.-ի բյուջեով՝ 1167 ծրագրի 42009 միջոցառմամբ նախատեսված 12.5 մլրդ դրամի դիմաց):
Վերոգրյալի համատեքստում հարկ ենք համարում նշել, որ Նախագծի հիմնավորման համաձայն` ՇԺԵ-1 Ծրագրի 63.2 մլրդ դրամ գումարի չափով տրամադրվող բյուջետային վարկի շրջանակներում կնքվել են 49.7 մլրդ դրամի պայմանագրեր և մնացորդը կազմում է 13.5 մլրդ դրամ: Այս կապակցությամբ առաջարկում ենք լրացուցիչ գնահատել ՀՀ կառավարության 11.06.2020թ. № 953-Ն որոշմամբ նախատեսված 63.2 մլրդ դրամի հատկացման անհրաժեշտությունը: Եթե վերջինս հանդիսանում է կնքված կամ կնքվելիք պայմանագրերի շրջանակներում պահանջվող գումար, ապա գումարի ամբողջական հատկացման վերաբերյալ առաջարկություններ չունենք:
1. Նախագծի հիմնավորման համաձայն` վերջինիս ընդունման դեպքում 2025թ. համար անհրաժեշտ լրացուցիչ 1,035.0 մլն դրամ գումարի ֆինանսավորման հարցը կկարգավորվի ՀՀ 2025թ. պետական բյուջեով նախատեսված 1167 ծրագրի «42012. «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառման (2025թ․ նախատեսվել է 13.5 մլրդ դրամ) շրջանակներում վերաբաշխում կատարելու միջոցով:
Այս կապակցությամբ նշենք, որ ՏԿԵՆ կողմից 26.06.2025թ. N ԴԽ/27.1/20850-2025 գրությամբ ներկայացվել է ՀՀ կառավարության որոշման նախագիծ, որով առաջարկվում է 1167 ծրագրի «42012. «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառումից նվազեցնել 1,035.0 մլն դրամ և ուղղել նույն ծրագրի «42014. «Բարձրավոլտ էլեկտրացանցեր» ՓԲԸ-ին տրամադրվող բյուջետային վարկ» միջոցառմանը:
Այս պարագայում առաջարկում ենք Նախագծի շրջանակներում բացահայտել, թե «42012. «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառումից 2025թ-ին 2,070.0 մլն դրամ նվազեցումը ինչպես է ազդելու «Հայկական ատոմային էլեկտրակայան» ՓԲԸ-ի                     2-րդ էներգաբլոկի շահագործման նախագծային ժամկետի կրկնակի երկարաձգման աշխատանքների վրա։
	Ընդունվել է` ի գիտություն:









Նախագծի հիմնավորման մեջ հստակ նշվել է փոփոխության անհրաժեշտությունը և միջոցառումն իրականացնող «Հայկական ատոմային էլեկտրակայան» ՓԲԸ-ի (այսուհետ՝ Ընկերություն) կողմից ներկայացված վճարումների վերաբերյալ կանխատեսումը:





1167 ծրագրի «42012. «Հայկական ատոմային էլեկտրակայան» ՓԲԸ-ի 2-րդ էներգաբլոկի շահագործման նախագծային ժամկետի կրկնակի երկարաձգում» միջոցառումից համապատասխան նվազեցումները բացասական ազդեցություն չեն ունենալու միջոցառման իրականացման աշխատանքների ընթացքի վրա, քանի որ միջոցառմամբ 2025թ. պետական բյուջեով նախատեսված գումարներից բացի, անհրաժեշտության դեպքում, ՀՀ կառավարության 2024թ. մայիսի 2-ի № 632-Ն որոշմամբ թույլատրվել է Ընկերությանը տրամադրվող 63.2 մլրդ դրամ գումարի չափով բյուջետային վարկի շրջանակներում ստացված, սակայն դեռևս չօգտագործված միջոցներն ուղղել ՇԺԵ-2 Ծրագրի շրջանակներում նախատեսված աշխատանքների ֆինանսավորմանը՝ հետագայում օգտագործված գումարը վերականգնելու պայմանով:

	4. ՀՀ արդարադատության նախարարություն
	07.08.2025թ.

	
	N 27.1/35163-2025

	«Հայաստանի Հանրապետության կառավարության 2020 թվականի հունիսի 11-ի № 953-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ առարկություններ չունեն:
	Ընդունվել է` ի գիտություն:

